Ձև N 3 
ՀՀ ֆինանսների նախարարություն
________________________________________ 
(ՀՀ պետական կառավարման համակարգի մարմնի անվանումը


ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՀՈՒԼԻՍԻ 13-Ի N 814-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. ՀՀ բնապահպանության և ընդերքի տեսչական մարմին

	24.09.2021թ.

	
	N 01/005/4362-2021

	1. Նախագծի վերաբերյալ դիտողություններ և առաջարկություններ չկան:
	Ընդունվել է ի գիտություն:

	2. ՀՀ շրջակա միջավայրի նախարարություն
	25.09.2021թ.

	
	 N 1/01.11/11679-2021

	1. Նախագծի վերաբերյալ դիտողություններ և առաջարկություններ չկան:
	Ընդունվել է ի գիտություն:


	3. ՀՀ ոստիկանություն
	28.09.2021թ.

	
	 N 1/21/64688-21

	1. Նախագծի վերաբերյալ դիտողություններ և առաջարկություններ չկան:
	Ընդունվել է ի գիտություն:


	4. ՀՀ տարածքային կառավարման և ենթակառուցվածքների նախարարություն
	06.10.2021թ.

	
	 N ԳՍ//25485-2021

	1. Նախագծի վերաբերյալ դիտողություններ և առաջարկություններ չկան:
	Ընդունվել է ի գիտություն:

	5. ՀՀ պետական եկամուտների կոմիտե
	06.10.2021թ.

	
	 N 01/3-4/62634-2021

	1. Նախագծի վերաբերյալ դիտողություններ և առաջարկություններ չկան:
Միաժամանակ, նշվել է, որ Հայաստանի Հանրապետությունում գրանցված (հաշվառված) բեռնատար ավտոտրանսպորտային միջոցներով Հայաստանի Հանրապետության ավտոմոբիլային ճանապարհներից օգտվելու համար ճանապարհային հարկի գումարների հաշվառումն ապահովող գանձապետական հաշիվը փակելու հետ կապված առարկություններ չկան:
	Ընդունվել է ի գիտություն:

	5. ՀՀ արդարադատության նախարարություն
	29.10.2021թ.

	
	 N 01/27.2/34865-2021

	Ներկայացված «Հայաստանի Հանրապետության կառավարության 2017 թվականի հուլիսի 13-ի թիվ 814-Ն որոշման մեջ լրացումներ կատարելու մասին» ՀՀ կառավարության որոշման նախագծի (այսուհետ ՝ Նախագիծ) 1-ին կետի 1-ին ենթակետով առաջարկվում է Հայաստանի Հանրապետության կառավարության 2017 թվականի հուլիսի 13-ի թիվ 814-Ն որոշման հավելվածի (այսուհետ՝ Որոշման հավելված) 3-րդ կետում «փաստաթղթի հիման վրա» բառերից հետո լրացնել «, բացառությամբ սույն կարգի 3.1-ին կետով սահմանված դեպքի» բառերը՝ նախատեսելով, որ պարտավորություններից ավելի վճարված գումարների հաշվանցումը և (կամ) վերադարձն իրականացնում է տվյալ պարտավորությունները հաշվառող մարմինը՝ հարկ վճարողի ներկայացրած N 1 ձևի դիմումի և համապատասխան պարտավորության սահմանված չափից ավելի վճարումը հիմնավորող փաստաթղթի հիման վրա, բացառությամբ նույն կարգի 3.1-ին կետով սահմանված դեպքի:
[bookmark: _Hlk85532834]Միևնույն ժամանակ, Նախագծի 1-ին կետի 2-րդ ենթակետով առաջարկվում է Որոշման հավելվածում լրացնել նոր 3.1-ին կետ, արդյունքում նախատեսելով, որ՝ 2019, 2020 և 2021 թվականների ընթացքում ՀՀ-ում գրանցված (հաշվառված) բեռնատար ավտոտրանսպորտային միջոցներով ՀՀ ավտոմոբիլային ճանապարհներից օգտվելու համար ճանապարհային հարկի գումարների հաշվառումն ապահովող գանձապետական հաշվին փոխանցված գումարները այդ գումարները փոխանցած հարկ վճարողներին վերադարձվում են գումարները հետ ստանալու դիմումը Ֆինանսների նախարարություն ներկայացնելուց հետո՝ 30 աշխատանքային օրվա ընթացքում: Գումարները հետ ստանալու համար ներկայացված դիմումի մեջ պարտադիր նշվում են հարկ վճարողի հաշվառման համարը, տեղեկություններ վճարված գումարի և վճարման ամսաթվի վերաբերյալ, ինչպես նաև հարկ վճարողի բանկային հաշվի համարը, որին ենթակա են վերադարձման սույն կետով նշված գումարները:
Այս առումով հարկ ենք համարում նշել, որ՝
Որոշման հավելվածի 4-րդ կետի համաձայն՝ Պարտավորություններից ավելի վճարված գումարների հաշվին նախ հաշվանցվում են նույն հաշվառող մարմնի կողմից վերահսկվող՝ տվյալ հարկի (վճարի) գծով առկա պարտավորությունները՝ սկզբում մարելով այդ հարկի (վճարի) գծով հաշվարկված հարկի (վճարի), այնուհետև՝ տույժի գումարները: Նույն կետում նշված կարգով հաշվանցումը կատարվում է հարկ վճարողի դիմումը պարտավորությունը հաշվառող համապատասխան մարմին ստացվելու օրվան հաջորդող 3 աշխատանքային օրվա ընթացքում: 
Որոշման հավելվածի 5-րդ կետի համաձայն՝ նույն կարգի 4-րդ կետով սահմանված կարգով առկա պարտավորությունները մարելուց հետո կամ դրանց բացակայության դեպքում պարտավորությունը հաշվառող մարմինը կազմում է պարտավորություններից ավելի վճարված գումարները հարկ վճարողին վերադարձնելու եզրակացություն՝ N 2 ձևին համապատասխան, և այն կազմելու օրվան հաջորդող մեկ աշխատանքային օրվա ընթացքում ներկայացնում է ՀՀ կառավարության կողմից լիազորված` ֆինանսական բնագավառում պետական կարգավորում իրականացնող պետական մարմնի կենտրոնական գանձապետարան (այսուհետ՝ գանձապետարան): Եզրակացությունը կազմվում է հարկ վճարողի դիմումը պարտավորությունը հաշվառող մարմին ստացվելու օրվան հաջորդող 3 աշխատանքային օրվա ընթացքում:
Որոշման հավելվածի 6-րդ կետի համաձայն` նույն կարգին համապատասխան պարտավորություններից ավելի վճարված գումարները հարկ վճարողին վերադարձվում են նույն կարգի 5-րդ կետում նշված եզրակացությունը գանձապետարան ստացվելու օրվան հաջորդող 2 աշխատանքային օրվա ընթացքում՝ եզրակացությունում նշված բանկային հաշվի համարին փոխանցելու միջոցով:
Տվյալ պարագայում նկատի ունենալով վերոգրյալ կարգավորումները՝ ներկայացված Նախագծում լրացուցիչ պարզաբանման կարիք ունի այն հարցը, թե՝ Որոշման հավելվածի 4-6-րդ կետերում ամրագրված՝ պարտավորությունների հաշվանցի և վերադարձի վերաբերյալ իրավակարգավորումները  արդյոք կիրառելի լինելու են Նախագծի 1-ին կետի 2-րդ ենթակետով Որոշման հավելվածում լրացվող նոր 3.1-ին կետում ամրագրված կարգավորման նկատմամբ, թե ոչ:  
Այս առումով անհրաժեշտ է նկատի ունենալ, որ ի տարբերություն վերոգրյալ իրավական կարգավորումների՝ Նախագծի 1-ին կետի 2-րդ ենթակետով Որոշման հավելվածում լրացվող նոր 3.1-ին կետում ամրագրված կարգավորման համաձայն՝ հարկ վճարողներին գումարները վերադարձվելու են գումարները հետ ստանալու դիմումը Ֆինանսների նախարարություն ներկայացնելուց հետո՝ 30 աշխատանքային օրվա ընթացքում:
	Ընդունվել է:
Նախագծում կատարվել են համապատասխան լրացումներ:

	5. ՀՀ վարչապետի աշխատակազմի ֆինանսատնտեսագիտական վարչություն
	12.11.2021թ.

	
	 N 02/16.2/39053-2021

	1. Որոշման նախագծի 1-ին կետի 2-րդ ենթակետով առաջարկվում է որոշման 1-ին հավելվածի 3-րդ կետից հետո լրացնել հետևյալ բովանդակությամբ 3.1 կետ. 
«3.1. 2019, 2020 և 2021 թվականների ընթացքում Հայաստանի Հանրապետությունում գրանցված (հաշվառված) բեռնատար ավտոտրանսպորտային միջոցներով Հայաստանի Հանրապետության ավտոմոբիլային ճանապարհներից օգտվելու համար ճանապարհային հարկի գումարների հաշվառումն ապահովող գանձապետական հաշվին փոխանցված գումարները այդ գումարները փոխանցած հարկ վճարողներին վերադարձվում են գումարները հետ ստանալու դիմումը Ֆինանսների նախարարություն ներկայացնելուց հետո՝ 30 աշխատանքային օրվա ընթացքում: Գումարները հետ ստանալու համար ներկայացված դիմումի մեջ պարտադիր նշվում են հարկ վճարողի հաշվառման համարը, տեղեկություններ վճարված գումարի և վճարման ամսաթվի վերաբերյալ, ինչպես նաև հարկ վճարողի բանկային հաշվի համարը, որին ենթակա են վերադարձման սույն կետով նշված գումարները:»:
Գտնում ենք, որ 3.1 կետով առաջարկվող կարգավորումը ամբողջական չէ, մասնավորապես, առկա չէ 3.1 կետում նշված դիմումի մերժման հնարավորություն վերաբերյալ կարգավորում: Ստացվում է, որ եթե դիմում է ներկայացվել, ապա դիմումում նշված գումարները անվերապահորեն վերադարձվում է: Սակայն, կարող են լինել դեպքեր, երբ ֆինանսների նախարարության կողմից  դիմումում նշված տվյալների ուսումնասիրության արդյունքում պարզվի, որ դիմումում նշված տվյալները չեն համապատասխանում գանձապետական հաշվում առկա տվյալներին կամ ընդհանրապես բացակայում են, որի դեպքում ակնհայտ է, որ դիմումը չի կարող բավարարվել և այն պետք է մերժվի: 
Ենելով վերը նշվածից գտնում ենք, որ անհրաժեշտ է որոշման նախագծի վերը նշված 3.1 կետի կագավորման մեջ ներառել դիմումի մերժման հնարավորության և դիմումի մերժման մասին որոշակի ժամկետում դիմողին գրավոր տեղեկացնելու կարգավորում:
	Չի ընդունվել:
«Հայաստանի Հանրապետության կառավարության 2017 թվականի հուլիսի 13-ի թիվ 814-Ն որոշման մեջ լրացումներ կատարելու մասին» ՀՀ կառավարության որոշման նախագծի 1-ին մասի 2-րդ կետի համաձայն՝ 2019, 2020 և 2021 թվականների ընթացքում Հայաստանի Հանրապետությունում գրանցված (հաշվառված) բեռնատար ավտոտրանսպորտային միջոցներով Հայաստանի Հանրապետության ավտոմոբիլային ճանապարհներից օգտվելու համար ճանապարհային հարկի գումարների հաշվառումն ապահովող գանձապետական հաշվին փոխանցված գումարները այդ գումարները փոխանցած հարկ վճարողներին վերադարձվում են գումարները հետ ստանալու դիմումը Ֆինանսների նախարարություն ներկայացնելուց հետո՝ 30 աշխատանքային օրվա ընթացքում:
Նախագծի վերոգրյալ իրավանորմի ձևակերպումից ակնհայտ է, որ բոլոր այն դեպքերում, երբ հարկ վճարողի կողմից չի իրականացվել ճանապարհային հարկի վճարում, ապա ճանապարհային հարկի գումարը վերադարձնելու վերաբերյալ դիմումատուի ներկայացրած դիմումը միանշանակ ենթակա է մերժման: 
[bookmark: _GoBack]Իսկ ինչ վերաբերում է նախագծի կագավորման մեջ ճանապարհային հարկի գումարը վերադարձնելու դիմումի մերժման մասին որոշակի ժամկետում դիմողին գրավոր տեղեկացնելու վերաբերյալ նորմեր ամրագրելուն, ապա այդ առաջարկությունը գտնում ենք ոչ նպատակահարմար՝ նախագիծն անհարկի չծանրաբեռնելու նկատառումից ելնելով՝ նկատի ունենալով, որ «Վարչարարության հիմունքների և վարչական վարույթի մասին» ՀՀ օրենքով կարգավորվում են վարչարարության հետ կապված հարաբերությունները:


	2. Որոշման նախագծի վերնագրում և 1-ին կետում «թիվ 814-Ն որոշման» բառերը անհրաժեշտ է փոխարինել  «N 814-Ն որոշման» բառերով, իսկ որոշման նախագծի  1-ին կետում «թիվ 1 հավելվածի»  բառերը անհրաժեշտ է փոխարինել  «N 1-ին հավելվածի» բառերով:
	Ընդունվել է:
Նախագծում կատարվել են համապատասխան փոփոխություններ:



